
Maypangkhep Niyay ya Dibsho 

 
 Sajay ya dibsho ket naysolat jen 
ontolong so ni aanak ja manteven ni    
siyam ingkhatod sampolo jen manbasa. 
Piyan met laeng niyay jen istorya ja 
itoro shi aanak I kamapteng to no 
waray arapaap ni sakey ya too. 



Waray bilo-do jen            

nan-ikdog ni teddo shi 

bolong. 

Sota ira ikdog, epetkian et 

inmawas i tedon bigis.        

Si-khara shed Iltoy, Bitoy 

tan Toloy. 



Sakey akhew, nonta ira 

emengan, nantatabtabal ira 

maypangkhep ni piyan shen 

panbedinan. 

Si Iltoy, piyan ton manbedin 

ni memapteng jen bilo-do et 

ensaw shi kad-an iren    

emanbangdo tan          

nankemapteng iren          

sabsabong. 



Si Bitoy, piyan to met laeng 

jen manbedin ni bilo-do et 

pasyalen ton emin iray 

nankemapteng jen dogad. 

Nem inmesel ngo si Toloy 

jen kowan to ey, “Eh, kayo 

bengat eman-ar-arapaap! 

Mayat et i biyag shiyay ey! 

Pesel ni olay. Eg kita        

man-obda. Mengan bengat 

tan maokhip.” 

Nem shed Iltoy tan Bitoy, 

nankhaget ira. Engamag ira 

ni baley sha.  Si Toloy ngo, 

mayat bengat i papanganan 

to.  



 Epalabas iray akhew, nonta 

emengan si Toloy, ekibtot. Waray 

showen inmesop jen nangkemapteng 

iren bilo-do. Jet shinemag to no sipa 

ira tep eg to ira imatonan.  

 Kowan nen Bitoy ey, “Shiyay ka 

ayen olay? Ngaaw mon mekidaw son 

si-khami?” 

 Kowan ngo pay nen Iltoy ey, 

“Kala, manpasyal. Nangkemapteng 

ira ema-sas shi nandiniked.” 

 Jet nontan ey inimatonan nen 

Toloy ey si-khara gayam shi Iltoy tan 

Bitoy. 

 Jet kowan to ey, 

“Nangkemapteng kayon pasiya!      

Piyan ko ngon manbedin ni inges jo. 

Ngantoy inpasing jo? Tolongi jowak 

kha ngo!” 



Nem si Iltoy tan Bitoy,        

inmekal ira ja kowan sha ey, 

“Ti, dagam ngo. Kayam 

itan.” 
Jen nontan ma, khinmaget 

ngo si Toloy. 


